
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«_____» ___________ 2020 թվականի  N___- Ն

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 7-Ի N712-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ                                   

Հիմք ընդունելով «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետը և 23-րդ հոդվածի 3-րդ մասը, «Հայաստանի Հանրապետության 2020 թվականի պետական բյուջեի մասին» օրենքի 9-րդ հոդվածի 6-րդ կետը, «Նորմատիվ իրավական ակտերի մասին» օրենքի 33-րդ հոդվածի 1-ին մասի 1-ին կետը՝ Հայաստանի Հանրապետության կառավարությունը որոշում է. 	
1. Հայաստանի Հանրապետության կառավարության 2019 թվականի օգոստոսի            8-ի N1024-Ն և նոյեմբերի 14-ի N1610-Ն որոշումների համաձայն Հայաստանի Հանրապետության Շիրակի, Լոռու և Արագածոտնի մարզերին հատկացված միջոցներից տնտեսված և Հայաստանի Հանրապետության կառավարության 2019 թվականի օգոստոսի 8-ի N1024-Ն որոշման 7-րդ կետի 2-րդ ենթակետի և Հայաստանի Հանրապետության կառավարության 2019 թվականի նոյեմբերի 14-ի N1610-Ն որոշման 6-րդ կետի համաձայն Հայաստանի Հանրապետության 2020 թվականի պետական բյուջե վերադարձված 366,000.0 հազ. դրամն ուղղել Հայաստանի Հանրապետության կառավարության                     2020 թվականի մայիսի 7-ի N712-Ն որոշման 2-րդ կետի 1-ին ենթակետի «ա» պարբերությամբ նախատեսված աշխատանքների ֆինանսավորմանը: 
1. «Հայաստանի Հանրապետության 2020 թվականի պետական բյուջեի մասին» օրենքում կատարել փոփոխություններ՝ ավելացնելով եկամուտները և ծախսերը 366,000.0 հազարական դրամով՝ համաձայն NN 1 և 2 հավելվածների։

1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N1 հավելվածում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N1919-Ն որոշման NN 3, 4, 5, 6, 9 և 9.1 հավելվածներում կատարել փոփոխություններ և լրացումներ` համաձայն NN 3, 4, 5, 6 և 7 հավելվածների։
1. Հայաստանի Հանրապետության կառավարության 2020 թվականի մայիսի 7-ի «Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ ու լրացումներ կատարելու և Հայաստանի Հանրապետության 2020 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման պետական աջակցության միջոցառումները հաստատելու մասին» N712-Ն որոշման մեջ կատարել հետևյալ փոփոխությունները.
1. 2-րդ կետում «3,000,454.0» թիվը փոխարինել «3,366,454.0» թվով, 
1. 2-րդ կետի 1-ին ենթակետում «1,868,936.8» թիվը փոխարինել «2,234,936.8» թվով,
1. [bookmark: _GoBack]2-րդ կետի 1-ին ենթակետի «ա» պարբերության մեջ «1,819,516,8» թիվը փոխարինել «2,185,516.8» թվով, «1,817,527.8» թիվը փոխարինել «2,183,527.8» թվով,
1. 14-րդ կետի 2-րդ ենթակետում «2020 թվականի երրորդ եռամսյակի հաշվետվության հետ միասին» բառերը փոխարինել «մինչև 2021 թվականի ապրիլի 1-ը» բառերով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
































ՀԻՄՆԱՎՈՐՈՒՄ
«Հայաստանի Հանրապետության 2020 թվականի պետական բյուջեի մասին» օրենքում և Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ ու լրացումներ և Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման

1. Կարգավորման ենթակա ոլորտի կամ խնդրի սահմանումը
Որոշման նախագիծը մշակվել է՝ հիմք ընդունելով Կառավարության 2020 թվականի մայիսի 7-ի N712-Ն (այսուհետ՝ N712-Ն որոշում) որոշման 14-րդ կետի 2-րդ ենթակետի և Վարչապետի 2020 թվականի նոյեմբերի 26-ի N02/16.10/49962-2020 և դեկտեմբերի  4-ի N02/16.10/51550-2020 հանձնարարականները: 
Նպատակը՝ աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակապահովման ծրագրի (այսուհետ՝ Ծրագիր) շրջանակներում N712-Ն որոշմամբ Լոռու մարզի համար նախատեսված աշխատանքների ֆինանսավորման ապահովումն է: 

2. Առկա իրավիճակը
Ծրագրի ավարտական փուլը մեկնարկել է N712-Ն որոշմամբ: Հաշվի առնելով այն հանգամանքը, որ Ծրագրի ավարտական փուլի համար անհրաժեշտ 3.75 մլրդ. դրամից                          ՀՀ 2020 թվականի բյուջեով նախատեսված է շուրջ 3.0 մլրդ. դրամ՝ N712-Ն որոշմամբ հանձնարարվել է Քաղաքաշինության կոմիտեին (այսուհետ՝ Կոմիտե)՝ 2020 թվականի երրորդ եռամսյակի հաշվետվության հետ միասին Վարչապետի աշխատակազմ ներկայացնել առաջարկություն՝ որոշմամբ նախատեսված աշխատանքների լրացուցիչ ֆինանսավորման անհրաժեշտության վերաբերյալ: 
N712-Ն որոշման 14-րդ կետի 2-րդ ենթակետի հանձնարարականի համաձայն՝                          Կոմիտեն Վարչապետի աշխատակազմ է ներկայացրել առաջարկություն՝ Լոռու մարզի կտրվածքով որոշմամբ նախատեսված աշխատանքների լրացուցիչ ֆինանսավորման (շուրջ 750.0 մլն. դրամ) անհրաժեշտության վերաբերյալ:  
Նույն գրությամբ Կոմիտեն տեղեկացրել է, որ Կառավարության 2019 թվականի օգոստոսի 8-ի N1024-Ն և նոյեմբերի 14-ի N1610-Ն որոշումների համաձայն 2019-2020 թվականների ընթացքում առկա է տնտեսում (որը 2020 թվականի դեկտեմբերի 1-ի դրությամբ կազմել է շուրջ 394.0 մլն. դրամ), որը ենթակա է վերադարձման ՀՀ պետական բյուջե, և այդ տնտեսումները N712-Ն որոշմամբ նախատեսված աշխատանքների ֆինանսավորմանն ուղղելու պարագայում 2021 թվականի պետական բյուջեից լրացուցիչ հատկացման անհրաժեշտություն կառաջանա մնացած գումարի չափով:
Վարչապետի 2020 թվականի նոյեմբերի 9-ի N02/16.10/49346-2020 հանձնարարականի շրջանակներում հարցի վերաբերյալ Ֆինանսների նախարարությունն առաջարկել է քննարկել N712-Ն որոշմամբ Լոռու մարզի կտրվածքով նախատեսված աշխատանքներին 2020 թվականին տնտեսված միջոցներն ուղղելու հարցը (քանի որ տնտեսված գումարներից 28.1 մլն. դրամը 2019 թվականի դեկտեմբերի 20-ից հետո արդեն իսկ վերադարձվել է ՀՀ 2019 թվականի պետական բյուջե), իսկ մնացած գումարի հատկացմանն անդրադառնալ 2021 թվականի ընթացքում՝ ելնելով Ծրագրի իրականացման արդյունքներից: 
Վարչապետի 2020 թվականի նոյեմբերի 26-ի N02/16.10/49962-2020 հանձնարարականով առաջարկվել է Ծրագրի բյուջետային գլխավոր կարգադրիչ հանդիսացող Աշխատանքի և սոցիալական հարցերի նախարարությանը և                             Կոմիտեին՝ մշակել Կառավարության որոշման նախագիծ՝ Կառավարության 2019 թվականի օգոստոսի 8-ի N1024-Ն և նոյեմբերի 14-ի N1610-Ն որոշումներով նախատեսված ֆինանսական միջոցներից առաջացած տնտեսումները N712-Ն որոշմամբ նախատեսված աշխատանքների ֆինանսավորման նպատակով Լոռու մարզպետարանին հատկացնելու վերաբերյալ:
Նախագծի մշակման նպատակով Կոմիտեն 2020 թվականի նոյեմբերի 30-ի N01/13/8982-2020 գրությամբ դիմել է Շիրակի, Լոռու և Արագածոտնի մարզպետարաններ՝ նշված որոշումների համաձայն 2020 թվականի դեկտեմբերի 1-ի դրությամբ չօգտագործված/տնտեսված և ՀՀ պետական բյուջե վերադարձված ֆինանսական միջոցների վերաբերյալ տեղեկատվություն ներկայացնելու խնդրանքով:
Շիրակի, Լոռու և Արագածոտնի մարզպետարաններից ստացված տեղեկատվության համաձայն 2020 թվականի դեկտեմբերի 1-ի դրությամբ տնտեսված միջոցների չափը կազմում է 366.0 մլն. դրամ :
Այդ պարագայում, նախագծով առաջարկվում է նշված 366.0 մլն. դրամն ուղղել            N712-Ն որոշմամբ Լոռու մարզի համար նախատեսված աշխատանքների ֆինանսավորմանը, իսկ մնացած շուրջ 384.0 մլն. դրամի չափով (թիվն աճման միտումով կարող է փոփոխվել բնակապահովման իրավունքը վերականգնելու համար դատարան դիմած ընտանիքների հաշվին) ֆինանսավորման հարցին անդրադառնալ 2021 թվականին:

3. Կարգավորման նպատակները, ակնկալվող արդյունքը
Նախագծի նպատակն է N712-Ն որոշմամբ Լոռու մարզի համար նախատեսված աշխատանքների ֆինանսավորման միջոցով ապահովել Ծրագրի ավարտական աշխատանքների իրականացումը:
Նախագծի ընդունմամբ ակնկալվում է Ծրագրի ավարտման համար անհրաժեշտ շուրջ 750.0 մլն դրամից հատկացնել 366.0 մլն. դրամ, իսկ մնացած ֆինանսավորմանն անդրադառնալ 2021 թվականին:


4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը՝ մշակվել է Կոմիտեի կողմից, հիմք ընդունելով Շիրակի, Լոռու և Արագածոտնի մարզպետարանների կողմից ներկայացված տեղեկատվությունը:

5. Տեղեկություն այն աղբյուրների մասին, որոնցից օգտվել են հարցը կարգավորելիս
Նախագիծը մշակելիս հիմք են ընդունվել Վարչապետի 2020 թվականի նոյեմբերի 26-ի N02/16.10/49962-2020 հանձնարարականի շրջանակներում Ֆինանսների ու Աշխատանքի և սոցիալական հարցերի նախարարությունների դիրքորոշումները:

6. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք հանդիսացած ֆինանսական հաշվարկները կցվում են:

7. Իրավական ակտի՝ նորմատիվ բնույթի հիմնավորվածությունը
Իրավական ակտի՝ «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի դրույթներով, այն է՝ մեկ այլ նորմատիվ իրավական ակտի մեջ փոփոխություններ կատարելու անհրաժեշտությամբ:

8. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  

9. Հասարակությանը նախագծի վերաբերյալ իրազեկումը
Հաշվի առնելով նախագծի մշակման ժամկետների սղությունը՝ նախագծի հանրային քննարկում չի կազմակերպվել:                                     

	

